
					இப்பக்கம் மெய்ப்பு பார்க்கப்படவில்லை
அடியார்கள் இடையே தோன்றிய தலைவன் திருப் பெருந்துறையில் இவரை ஆட்கொண்டான். ஆனால் முழு வதுமாக இவர் விரும்புகிற முறையில் ஏற்றுக் கொள்ளாமல் இவரைப் பூதலத்திடை இருத்தி விட்டு மறைந்துவிட்டான். அவன் ஆட்கொண்டதால் ஏற்பட்ட மாற்றம் உள்ளே நடைபெற்றுக் கொண்டுதான் இருக்கிறது. ஆனால் புறத்தே அதனுடைய அடையாளம் ஒன்றுந் தெரியவில்லை' யாகலின், கண்டவர்கள் இவருள் நிகழும் மாற்றத்தை. அறியாமல் ஏசுகிறார்கள். இந்நிலையை நீக்க வேண்டு கிறார் பெருமான்.
இவருள் மாற்றம் நடைபெறுகிறது. ஆனால் அது புறத்தே காணப்படவில்லை யாகவின் காண்பவர்கள் பழைய அமைச்சராகிய திருவாதவூர ராகவே இவரை நினைக்கின்றனர். இதனை எவ்வாறு வெளியிடுவது? ஒர் அற்புதமான உவமை மூலம் அடிகள் இதனைக் கூறிவிடு கிறார். பாவில் பிரை குற்றியாகிவிட்டது. ஏறத்தாழப் பத்துமணி நேரத்தில் அது தயாராகிவிடும். அதில் நெய் அல்லது வெண்ணெய் திரண்டுவிடும்; உண்மைதான். ஆனால், அந்தப் பத்து மணி நேரமும் அதை அருகில் வைத்துக் கொண்டு பார்த்துக் கொண்டே இருந்தால் கூட வெண்ணெய் திரள்வதைக் காணமுடியுமா? முடியாதன்றோ? ஒருவேளை இரசாயன மாற்றம் நடைபெற்றுக் கொண்டிருக் கிற் அந்தப் பாலினுள் ஒரு கிருமியாக நுழைந்து சென்றால் நடைபெறும் மாற்றத்தைக் காண்டல் கூடும். மாற்றம் நடைபெறுவது தெரியாத காரணத்தால் பால் தயிராக ஆக வில்லையே என்று கூறுவது அறிவுடைமை யாகாதன்றோ?

		 இப்பக்கம் கடைசியாக 9 ஆகத்து 2018, 16:56 மணிக்குத் தொகுக்கப்பட்டது.

